
Ilisimatitsissutit: 

 

 

Bilag 1 – Killiffik 2025 

Bilag 2 – Ukioq 2025-imut aningaasat agguataarneri 

 

 

Upernavimmi Sanaartukkanut Aningaasaliissutit Agguataarneqarnerinut Suleqatigiissitaliaq, sanaartukkat 

2026-imoortut pillugit ulloq 22. Juli 2025 ataatsimiipput. Tassungalu tunngatillugu Najukkami 

Ataatsimiititaliami Siulittaasoq tusarnaartutut peqataavoq.    

 

 

Ulloq 22. April 2025 Najukkami Ataatsimiititaliaq ileqquusumik ataatsimiinnerani “Scene – 

Pikialaartitsinermi atorneqarsinnaasoq”, akuerineqarnikoq. Akimik aallertoqarnerani 5. Maj 2025-imut 

ullulerneqarsimasut, peqqutit assigiinngitsut peqqutigalugit akit taaneqarsimasut qanganitsermata, 

neqeroorusiorsimasut kingumut uterfigineqarallaqqapput. Ullormut 13. Oktober 2025-ip kingorna 

neqeroorsimasut suli neqeroorutitik attanneraat qulakkeerneqareerpat Najukkami Ataatsimiititaliaq 

neqeroorutaasunut isummerumaarpoq.  

 

 

 

 

 

 

 

 

 

 

 

 

 

 

 

 

 

 

 

 

 

 

Bilag 3 – UPSAA 25-001 DAGSORDEN GL Imaqarniliaq 22072025 

Bilag 4 – Siunnersuut – Scene pikialaartitsinermut atorneqarsinnaasoq 

Bilag 5 – Scene siunnersuutaasup assinga 

 

 

 

Aaliangiineq: 

 

Tusaatissatut tiguneqarpoq. 

Sag nr. Sammisaq Bilag nr. 6-7-8 

UPVNA 016 Forslag til byskilt ”UPERNAVIK” som 

vartegn for byen 

Journal nr. 01.03.49 

 

Uteqqiineq: 

 

Greenland Airport Upernavimmiik, Mittarfiup ukiuni 25-inngortorsiornissamut atatillugu 

suliniuteqarsimangaluarput Hollywoodimi qaqqami "HOLLYWOOD" skilt assingalugu “UPERNAVIK”-

imik skilteleerusullutik. Qullersaminnit akuerineqarsimanngillat taamaattorli illoqarfimmut kusassaanermut 

siunnersuut Kommunemut “tunniuppaat”. Siunnersuusiortup kr. 20.000,00 missaanik naleqassagatippaa 

plade qisuk ataaseq bogstave ataatsimut naleqquttoq, amiutissallu ilanngullugit. Assitaliussimasaanilli plade 

ataaseq atorneqassappat isikkussaa mikinerussaaq. Avannaata Kommuneplania malillugu nunaminertaq 

indflyvningszonep nalaaniippoq, taamaammat nunaminertamik qinnuteqarneq sivisusinnaavoq Mittarfeqarfik 

tusarniarneqaqqaassammat. Sanaartugassarlu assitulli angitigissappat nunamut ikkussuunneqarnissaanut 

qajannaassusissaa malillugu akeq missaliorneqarsimasoq annertunerusinnaavoq. 

Qajannaarsorluangaassammat sanasunut akimik aallertoqaratarsinnaavoq. Najukkami Ataatsimiititaliaq 

akuerineqassanersoq akuerineqassannginnersorluunniit isummernissaa inassuteqaataavoq. 

 

Suliap saqqummiunnera: 

 

Greenland Airport Upernavimmiik, Mittarfiup ukiuni 25-inngortorsiornissamut atatillugu 

suliniuteqarsimangaluarput Hollywoodimi qaqqami "HOLLYWOOD" skilt assingalugu “UPERNAVIK”-

imik skilteleerusullutik. Qullersaqarfimminnit akuerineqarsimanngillat. Takorluungarli 

piviusunngortinniarneqarsinnaappat Kommunemut/Najukkami Ataatsimiititaliamit suliaq tamaat 

piviusunngortinniarneqarsinnaanera siunnersuutigineqarluni. Suliassaq tamaat atortut pisiarineri, 

nunaminertamik qinnuteqarnerit nunamut ikkussuutsinneri Kommunemit isumangineqartussanngorlugit 

suliakkiutigineqarpoq. Takoorluugarisimavaat qisuk plade ataaseq bogstave-mut ataatsimut naatsorsorlugu, 

pladenut aningaasartuutit atortussallu kr. 20.000,00 missaani akeqassasoq. 

 

Iluarsiinissamut siunnersuut – sammisanut tunngatillugu nalilersuineq 

 

Najukkami Ataatsimiititaliami siunnersuut illoqarfimmi kusassaanermut tunngavoq. Plade ataaseq 122x244 

cm (sanimut qummullu), plademullu ataatsimut bogstave ataasiusassappat naatsorsuutigineqassaaq skilte 

ungasianiik mikingamik ersarissinnaanngitsoq. Taamaattumik siunnersuusiortup assitaliussimasaanit 

mikinerussaaq. Avannaata Kommuniata kommuneplania malillugu Mittarfiup eqqaa nunaminertaq tamarmi 

immikkut ittumik piumasaqaateqartarpoq – mikkiartortarfiup (indflyvningszonep) iluaniimmat. 

Akuersissuteqartoqassappat nunaminertamik qinnuteqarneq sivisunerusinnaavoq mittarfeqarfinnut 

tusarniaanerit peqqaartussaassammata. 

 

 

Aningaasaqarnermi kingunerisinnaasat: 

 

Siunnersuutaasoq malillugu qisuk plade ataaseq bogstave ataatsimut naatsorsorneqaqqavoq, amiutit 

atortussaalu kr. 20.000,00-inik nalilikannersimavai. Taamaattoq, nunaminertaq akuerineqassappat 

sanaartugassat nunamut ataneri qajannaarsorluarneqarsimasussaapput, taamaattumillu sanasunut 

namminersortunut akimik aallernikkut isumannaatsumik sanaartorneqassappata kr. 20.000,00 sinnerlugu 

aningaasartaqaratarsinnaalluni. 

 

 

Inatsisitigut tunngavigisat aamma toqqammavissiisutut allagaatit: 

 

• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

• Avannaata Kommuniani Najukkami Ataatsimiititalianut ileqqoreqqusaq ulloq 25. Juni 2025-

imeersoq 

• Link: Kommuneplania 2030 

https://kommuneplania.avannaata.gl/

Suliamik isumaginninneq: 

 

Teknikkikkut Ingerlatsivik 

 

Inassuteqaat: 

 

Najukkami ataatsimiititaliami siunnersuut pillugu akuerineqassanersoq akuerineqassannginnersorluunniit 

isummissooq. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat:  

Bilag 6 – Siunnersuut - Skilt UPERNAVIK 

Bilag 7 – Indflyvningszone Upernavik 

Bilag 8 – Kommuneplania 2018-2030 

 

 

Aaliangerneq: 

 

 Akuerineqarpoq, suliassartaalu Teknikkeqarfiup Greenland Airportillu akornanni 

suliarineqartussatut siunniunneqarpoq. 

Sag nr. Sammisaq Bilag nr.  

UPVNA 021 Nipilersuutinik saqqummersitsinissamut 

immiussineq 

Journal nr. 01.03.49 

 

Uteqqiineq: 

Martin Løvstrøm nipilersuutit 5-6-it EP atorlugu saqqummersitsinissaminut, saqqummersitassat  iTunes 

aamma Spotify-kkut tusarnaarneqarsinnaasussanngorlugit aningaasanik kr. 55.000,00-inik qinnuteqarpoq. 

Qinnuteqartup atuisunut nipilersuutit immiunneqartussat tamanut akeqanngitsumik tigoriaannaatinnissaanik 

taasaqanngilaq. Atortorissaarutit atorneqartussat iTunes aamma Spotify nipilersuusiortumut namminermut 

iluanaarutaasarput. Akuersissutigineqannginnissaa inassutigineqarpoq. 

 

Suliap saqqummiunnera: 

 

Nipilersortartup taalliortuulluni erinniortut Martin Løvstrømip erinnat arlaqanngitsut 5-6-it avannaani 

pissutsinut tunngasinnaasut immiusseriaaseq EP atorlugu immiusserusuppoq, Spotify aamma iTunes-ikkut 

saqqummersitat tusarnaarneqarsinnaasunngortikkusuppai. Nammineq immiussiveqannginnami, 

immiussisinnaasut atorlugit  “Project Upernavik”-imik taasaminik saqqummersitsinissamut kr. 55.000,00-

ininik aningaasaliiffigineqarusuppoq. 

 

Iluarsiinissamut siunnersuut – sammisanut tunngatillugu nalilersuineq 

 

Siunnersuuteqartup nipilersuutit immiunneqartussat tamanut akeqanngitsumik tigoriaannaatinnissaanik 

taasaqanngilaq, immiussinissamulli aningaasartuutinik qinnuteqarpoq. Immiussat iTunes aamma Spotify-

ikkuussappata naatsorsuutigineqassaaq inummut namminermut iluanaarutaassasut, atuisuujumaartussanilli 

aningaasartuutaassallutik. Najukkami Ataatsimiititaliap ileqqoreqqusaa malillugu aningaasaliissutit 

kikkunnut tamanut atungassiaasarput, atuisunut akeqartussaanatik. Siunnersuuteqartorli periarfissanut allanut 

soorlu tapiissuteqarsinnaasunut fondinut qinnuteqarnissaank siunnersorneqassasoq. 

 

Aningaasaqarnermi kingunerisinnaasat: 

 

Siunnersuusiortup aningaasat qinnuteqaatigivai: 

Immiussisoq nipilersoqataasussamullu kr. 20.000,00, erinnat taallallu piareersarneri; erinaq ataaseq 2.500,00 

6 stk. 15.000,00, immiussanik saqqummersitsineq + studietid kr. 20.000,00. Katillugit kr. 55.000,00 

 

Inatsisitigut tunngavigisat aamma toqqammavissiisutut allagaatit: 

 

• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

• Avannaata Kommuniani Najukkami Ataatsimiititalianut ileqqoreqqusaq ulloq 25. Juni 2025-

imeersoq 

 

Suliamik isumaginninneq: 

Najukkami Ataatsimiititaliami allatsi 

 

 

Inassuteqaat: 

Akuerineqassanngitsoq inassutigineqarpoq. 

 

Ilanngussat:  

 

Bilag 9 – Martin Løvstrøm nipilersuutinik immiussinissaq 

 

Aaliangerneq: 

 

 Akuerineqanngilaq, qinnuteqartorli Kulturilerisunut aammalu Fondinut qinnuteqarsinnaasoq 

innersuunneqassaaq. 

